
-----------------------------------------------------------------------------------------

 

Հիմք ընդունելով Հայաստանի Հանրապետության կառավարության 2010 թվա​կանի հոկտեմբերի 7-ի N 1369-Ն որոշման 2-րդ կետը` 
Հայաստանի Հանրապետության կառա​վարությունը    ո ր ո շ ու մ     է.

1. Հաստատել`

1) Հայաստանի Հանրապետության ֆինանսների նախարարության «Արտասահմանյան ֆինանսական ծրագրերի կառավարման կենտրոն» պետական հիմնարկի կանոնադրությունը` համաձայն N 1 հավելվածի.


2) Հայաստանի Հանրապետության ֆինանսների նախարարության «Արտասահմանյան ֆինանսական ծրագրերի կառավարման կենտրոն» պետական հիմնարկի կառուցվածքը` համաձայն N 2 հավելվածի:

2. Հայաստանի Հանրապետության ֆինանսների նախարարին` ապահովել Հայաստանի Հանրապետության ֆինանսների նախարարության «Արտասահմանյան ֆինանսական ծրագրերի կառավարման կենտրոն» պետական հիմնարկի կանոնադրության հաշվառումը Հայաստանի Հան​րա​պետության արդարադատության նախարարու​թյան աշխա​տա​կազմի իրավաբա​նա​կան անձանց պետական ռեգիստրի գործակալությունում: 

3. Սույն որոշումն ուժի մեջ է մտնում պաշտոնական հրապարակմանը հաջորդող օրվանից։ 
Հավելված N 1
ՀՀ կառավարության 2011 թվականի
    - ի   N        -Ն որոշման
Կ Ա Ն Ո Ն Ա Դ Ր ՈՒ Թ Յ ՈՒ Ն
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՖԻՆԱՆՍՆԵՐԻ ՆԱԽԱՐԱՐՈՒԹՅԱՆ «ԱՐՏԱՍԱՀՄԱՆՅԱՆ ՖԻՆԱՆՍԱԿԱՆ ԾՐԱԳՐԵՐԻ ԿԱՌԱՎԱՐՄԱՆ ԿԵՆՏՐՈՆ» ՊԵՏԱԿԱՆ ՀԻՄՆԱՐԿԻ

 
I. ԸՆԴՀԱՆՈՒՐ ԴՐՈՒՅԹՆԵՐ
1. Հայաստանի Հանրապետության ֆինանսների նախարարության «Արտասահմանյան ֆինանսական ծրագրերի կառավարման կենտրոն» պետական հիմնարկը նախարարության համակարգում (այսուհետ՝ լիազոր մարմին) գործող՝ իրավաբանական անձի կարգավիճակ չունեցող կազմակերպություն է (այսուհետ` հիմնարկ): 

2. Հիմնարկի հիմնադիրը Հայաստանի Հանրապետությունն է` ի դեմս Հայաստանի Հանրապետության կառավարության (այսուհետ` հիմնադիր):

3. Հիմնարկն իր գործունեության ընթացքում ղեկավարվում է Հայաստանի Հանրա​պետության օրենքներով, այլ իրավական ակտերով ու համապատասխան միջազգային կամ օտարերկրյա կազմակերպության միջև ստորագրված վարկային կամ դրամա​շնոր​հային համաձայնագրով և սույն կանոնադրությամբ: 

4. Հիմնադրի և հիմնարկի միջև հարաբերությունները կարգավորվում են Հայաս​տանի Հանրապետության օրենսդրությամբ և սույն կանոնադրությամբ: 

5. Հիմնարկի անվանումն է`
1) հայերեն լրիվ՝  Հայաստանի Հանրապետության ֆինանսների նախարարության «Արտասահմանյան ֆինանսական ծրագրերի կառավարման կենտրոն» պետական հիմնարկ 

2) ռուսերեն լրիվ՝  Государственное учереждение “Центр по управлению международными финансовыми программами” Министерства финансов Республики Армения  

3) անգլերեն լրիվ՝  State Institution “Foreign Financing Projects Management Center” of the Ministry of Finance of the Republic of Armenia
4) հայերեն կրճատ անվանումը՝       ՀՀ ՖՆ ԱՖԾԿԿ  ՊՀ

5) ռուսերեն կրճատ անվանումը՝   ГУ ЦУМФП  МФ РА
6) անգլերեն կրճատ անվանումը՝   SI FFPMC MoF RA  

6. Հիմնարկի գտնվելու վայրն  է` ՀՀ, ք.Երևան, 0010, Հանրապետության Հրապարակ, Կառավարության տուն 1

 
II. ՀԻՄՆԱՐԿԻ ԳՈՐԾՈՒՆԵՈՒԹՅԱՆ ՈԼՈՐՏՆԵՐՆ ՈՒ ՆՊԱՏԱԿՆԵՐԸ
 
7 Հիմնարկի հիմնական նպատակը Հայաստանի Հանրապետության կառավարության կողմից հավանության արժանացած օտարերկրյա պետու​թյունների և միջազգային վարկատու կազմակերպությունների կողմից Հայաստանի Հան​րապետությանը տրամադրվող  վարկային և դրամաշնորհային  ծրագրերի միջոցների հաշվին  Հայաստանի Հանրապետության հանրապետական գործադիր մարմինների կողմից մշակված ծրագրերի, ինչպես նաև Հայաստանի Հանրապետության պետական բյուջեով Հայաստանի Հանրապետության ֆինանսների նախարարությանը հատկացված միջոցների հաշվին իրականացվելիք և Հայաստանի Հանրապետության ֆինանսների նախարարի կողմից սահմանված ծրագրերի իրականացման համար անհրաժեշտ աշխատանքների կատարման ապահովումն է:

8. Հիմնարկի խնդիրներն են`

1) ծրագրի իրականացման շրջանակներում աշխատանքների կատարման ընթա​ցիկ ժամանակացույցի և ծրագրի նախահաշիվների կազմումը, եթե ծրագրի կամ դրա բաղադրիչներից մեկի իրականացումը Հայաստանի Հանրապետության օրենսդրությամբ վերապահված չէ երրորդ անձի.

2) ծրագրի իրականացման նպատակով մրցույթների անցկացումը, առաջարկների գնահատումն ու վերլուծումը.

3) ծրագրով նախատեսված աշխատանքների որակի, ժամկետների և կատարման նկատմամբ հսկողությունը. 

4) ծրագրով նախատեսված ապրանքների, աշխատանքների, ծառայությունների (այդ թվում` նաև խորհրդատվական) ձեռքբերումը, եթե ծրագրի իրականացման պլանի համաձայն ծրագրի որևէ բաղադրիչի իրականացումը վերապահված չէ երրորդ անձի. 

5) գործունեության համար անհրաժեշտ նախագծային աշխատանքների, փորձա​գիտական գնահատումների պատվիրումը. 

6) ծրագրի իրականացման հետ կապված վճարումների ղեկավարումը.

7) Հայաստանի Հանրապետության կառավարության անունից համապատասխան ծրագրում (ծրագրերում) նշված աշխատանքների պատվիրատուի գործառույթների իրականացումը. 

8) ծրագրի շրջանակներում ապրանքների ու ծառայությունների ձեռքբերման նպատակով տեխնիկական առաջադրանքների պատրաստումը, մրցույթների անցկացումը, առաջարկների գնահատումն ու վերլուծումը, եթե դրանք ՀԳՄ-ի բացառիկ իրավասությունը չեն, կամ Հայաստանի Հանրապետության միջազգային պայմանագրով այլ բան նախատեսված չէ, կամ ծրագրի իրականացման պլանի համաձայն ծրագրի որևէ բաղադրիչի իրականացումը վերապահված չէ երրորդ անձի.

9) ծրագրի իրականացման հետ կապված պայմանագրերի նախագծերի նախապատրաստումն ու կնքումը` Հայաստանի Հանրապետության միջազգային պայմանագրերով նախատեսված դեպքերում` համաձայն վարկատուի կանոնակարգի.

10) ծրագրի իրականացման մոնիտորինգը, ներառյալ համապատասխան միջազգային կամ օտարերկրյա վարկատու կազմակերպության կողմից, ինչպես նաև Հայաստանի Հանրապետության օրենսդրությամբ սահմանված ձևով հաշվետվություններ կազմելը և ներկայացնելը.

11) վարկային և դրամաշնորհային  ծրագրով նախատեսված մասհանումների համար անհրաժեշտ դիմումներ կազմելը և ներկայացնելը: Վարկառուի (ենթավարկառուի)  կամ դրամաշնորհ ստացողի և հիմնարկի միջև կնքված պայմանագիրը կարող է առաջադրել այլ լրացուցիչ խնդիրներ և գործառույթներ.

12) երրորդ անձի հետ միասին ծրագիրը կամ դրա որևէ բաղադրիչն իրականացնելիս սույն կետի 11-րդ ենթակետով նախատեսված գործառույթները երրորդ անձի հետ համատեղ իրականացնելը կամ այդ գործառույթների իրականացման նպատակով ներկայացուցիչ նշանակելը:

9. Հիմնարկն անցնում է տարեկան ներքին աուդիտ` «Ներքին աուդիտի մասին» Հայաստանի Հանրապետության օրենքով սահմանված կարգով: Հիմնարկը կարող է անցնել նաև արտաքին աուդիտ` ՀՀ կառավարության սահմանված կարգով և դեպքերում:

III. ՀԻՄՆԱՐԿԻ ԻՐԱՎԱՍՈՒԹՅՈՒՆԸ
 
10. Հիմնարկի իրավունակությունը ծագում է նրա կանոնադրությունը հաստատելու մասին հիմնադրի իրավական ակտն ուժի մեջ մտնելու պահից:

11. Հիմնարկի իրավունքներն ու պարտականությունները սահմանվում են Հայաս​տանի Հանրապետության օրենսդրությամբ, սույն կանոնադրությամբ և միջազգային պայ​մա​նագրերով:

12. Հիմնարկն իր հիմնադրի անունից, սույն կանոնադրությամբ նախատեսված գործունեության նպատակներին համապատասխան, կարող է ունենալ քաղաքացիական իրավունքներ և կրել այդ գործունեության հետ կապված քաղաքացիական պարտա​կանություններ:

13. Հիմնարկին պատկանող քաղաքացիական իրավունքները՝ ներառյալ դրա պաշտպանության իրավունքը, պետական հիմնարկն իրականացնում է հիմնադրի հայեցողությամբ` նրա անունից: 

14. Հիմնարկն օտարերկրյա պետությունների և միջազգային վարկատու կազմա​կեր​պությունների կողմից Հայաuտանի Հանրապետությանը տրամադրվող միջոցների հաշվին ծրագրերի իրականացման դեպքում օգտվում է տվյալ միջազգային համաձայ​նագրերով նախատեսված արտոնություններից:

15. Հիմնարկն ունի անվանում, հիմնադրի կողմից իրեն անհատույց օգտագործման իրավունքով հանձնված գույք, Հայաստանի Հանրապետության զինանշանի պատկերով կլոր կնիք, դրոշմ: Հիմնարկն իր ֆինանսական գործառնություններն իրականացնում է գանձապետական համակարգի միջոցով, եթե այլ բան չի նախատեսվում միջազգային պայմանագրով:

16. Հիմնարկն օրենքի սահմաններում, սույն կանոնադրությամբ նախատեսված ոլորտների և խնդիրների իրականացման համար, հիմնադրի անունից իրավունք ունի` 

1) ձեռք բերելու և իրականացնելու գույքային ու անձնական ոչ գույքային իրավունքներ, կրելու պարտականություններ. 

2) դատարանում հանդես գալու որպես հայցվոր կամ պատասխանող. 

3) Հայաստանի Հանրապետության օրենսդրությամբ սահմանված կարգով կնքելու պայմանագրեր և կրելու պարտավորություններ. 

17. Հիմնարկի իրավունքները կարող են սահմանափակվել օրենքով նախատեսված դեպքերում և սահմանված կարգով, ինչպես նաև՝ հիմնադրի որոշմամբ: 

18. Հիմնարկի պարտավորությունների համար պատասխանատվություն է կրում հիմնադիրը` օրենքով սահմանված կարգով: 

19. Հիմնարկը պարտավոր է` 

1) օրենքներով և այլ իրավական ակտերով սահմանված կարգով վարել հաշվա​պահական հաշվառում և ներկայացնել հաշվետվություններ. 

2) ապահովել կազմակերպության փաստաթղթերի (կազմակերպության կանոնա​դրություն, գույքի նկատմամբ գույքային իրավունքները հաստատող փաստաթղթեր, կազ​մակերպության ներքին փաստաթղթեր, տարեկան հաշվետվություններ, հաշվա​պահական հաշվառման փաստաթղթեր, կառավարման մարմինների նիստերի արձանագրու​թյուն​ներ, օրենքով և այլ իրավական ակտերով նախատեսված այլ փաստաթղթեր) պահ​պանումը:

 
IV. ՀԻՄՆԱՐԿԻ ԿԱՌԱՎԱՐՈՒՄԸ

 20. Հիմնարկի կառավարումն իրականացնում են հիմնադիրը և լիազոր մարմինը: Հիմնարկի հիմնադրին է պատկանում հիմնարկի կառավարման և գործունեության վերաբերյալ ցանկացած հարցի վերջնական լուծման իրավունքը: 

21. Հիմնարկի հիմնադրի լիազորություններն են`

1) հիմնարկի կառուցվածքի սահմանումը.

2)  հիմնարկի գործունեության դադարման մասին որոշման ընդունումը.

3) հիմնարկի կանոնադրության հաստատումը, դրանում փոփոխությունների ու լրացումների կատարումը.

22. Լիազոր մարմինը`

1) կազմում և Հայաստանի Հանրապետության վարչապետի հաստատմանն է ներ​կայացնում հիմնարկի աշխատողների թվաքանակը.

2) տնօրենի նկատմամբ կարգապահական տույժ կիրառելու միջնորդությամբ դիմում է Հայաստանի Հանրապետության վարչապետին.

3) թեկնածուներ է առաջադրում՝ մրցութային հանձնաժողովում ընդգրկելու համար. 

4) հաստատում է ըստ ծրագրի բաղադրիչների` ծրագրի տարեկան ծախսերի նախահաշիվը, հիմնարկի պահմանման ծախսերի տարեկան նախահաշիվը, այդ թվում` նաև աշխատավարձի ֆոնդը և հաստիքացուցակը, նախապես համաձայնեցնելով Հայաստանի Հանրապետության ֆինանսների նախարարության հետ.

5) իրականացնում է Հայաստանի Հանրապետության օրենսդրությամբ և սույն կանոնադրությամբ սահմանված այլ լիազորություններ:

23. Հիմնարկի բարձրագույն ղեկավար պաշտոնատար անձը հիմնարկի տնoրենն է, որին պաշտոնի նշանակում եւ պաշտոնից ազատում է Հայաuտանի Հանրապետության վարչապետը: Հիմնարկի տնoրենը և աշխատողները պաշտոնի են նշանակվում մրցութային կարգով` բացառությամբ uպաuարկող անձնակազմի, որը սահմանվում է հիմնարկի հաuտիքացուցակով: Մրցույթի անցկացման կարգը uահմանում է Հայաuտանի Հանրապետության կառավարությունը:

24. Տնօրենի նկատմամբ կարգապահական տույժ կիրառում է Հայաստանի Հանրապետության վարչապետը: Տնօրենի նկատմամբ կարգա​պահական տույժ կիրառելու միջնորդություն Հայաստանի Հանրապետության վարչա​պետին կարող է ներկայացնել նաև լիազոր մարմինը:

25. Հիմնարկի տնօրենը` 

1) գործում է Հայաuտանի Հանրապետության oրենuդրության, uույն կանոնադրության, հիմնադրի, Հայաuտանի Հանրապետության վարչապետի կողմից տրված հանձնարարականների համաձայն:

2) հաշվետու է հիմնադրին, Հայաuտանի Հանրապետության վարչապետին և լիազոր մարմնին: 

3) պատաuխանատու է հիմնարկի գործունեության համար:

4) չի կարող զբաղեցնել այլ վճարովի պաշտոն կամ կատարել վճարովի այլ աշխատանք` բացի գիտական, մանկավարժական և uտեղծագործական աշխատանքից:

5) լրիվ գույքային պատաuխանատվություն է կրում իր մեղքով պետությանը պատճառած վնաuի համար: Հիմնարկի տնoրենի լիազորությունների դադարեցումը հիմք չէ պատճառած վնաuը հատուցելու պարտականությունները չկատարելու համար:

6) Հայաստանի Հանրապետության օրենսդրությանը համապատասխան` տնoրինում է հիմնարկի գույքը (այդ թվում` ֆինանuական միջոցները), գործարքներ է կնքում հիմնադրի անունից.

7) ներկայացնում է հիմնարկը Հայաuտանի Հանրապետությունում եւ oտարերկրյա պետություններում.

8) գործում է առանց լիազորագրի.

9) տալիu է հիմնարկի անունից հանդեu գալու լիազորագրեր.

10) Հայաստանի Հանրապետության օրենսդրությանը համապատասխան` կնքում է  պայմանագրեր (այդ թվում` աշխատանքային).

11) իր իրավաuության uահմաններում արձակում է հրամաններ, տալիu պարտադիր կատարման համար ցուցումներ եւ վերահuկում է դրանց կատարումը.

12) մրցութային կարգով աշխատանքի է ընդունում եւ աշխատանքից ազատում հիմնարկի աշխատողներին. 

13) հիմնարկի աշխատողների նկատմամբ կիրառում է Հայաuտանի Հանրապետության oրենuդրությամբ uահմանված խրախուuման եւ կարգապահական պատաuխանատվության միջոցներ.

14) արձակում է աշխատանքային իրավահարաբերություններից բխող հրամաններ` հիմնարկի աշխատողներին արձակուրդ տրամադրելու (հետ կանչելու), վերջիններիս գործուղումների, ինչպես նաև Հայաստանի Հանրապետության տարածքում իր գործուղումների վերաբերյալ:

15) իրականացնում է Հայաuտանի Հանրապետության oրենuդրությամբ և uույն կանոնադրությամբ նախատեuված այլ լիազորություններ:

26. Հիմնադիրը հիմնարկի գործունեության նկատմամբ վերահսկողություն է իրականացնում Հայստանի Հանրապետության կառավարության uահմանված կարգով: 
V. ՀԻՄՆԱՐԿԻ ՄԻՋՈՑՆԵՐԸ
 
27. Հիմնարկը չունի հիմնադրից առանձնացված գույք: Հիմնարկի գույքը սեփա​կանության իրավունքով պատկանում է հիմնադրին: 

28. Հիմնարկի գույքային իրավունքների օբյեկտներն են` 

1) գույքը` ներառյալ դրամական միջոցները, արժեթղթերը և գույքային իրավունքները. 

2) աշխատանքները և ծառայությունները. 

3) տեղեկատվությունը. 

4) ոչ նյութական բարիքները: 

29. Հիմնարկի տիրապետմանն ու օգտագործմանը կարող է պատկանել ցանկացած գույք` բացառությամբ գույքի առանձին տեսակների, որոնք օրենքին համապատասխան չեն կարող պատկանել հիմնարկին: Հիմնարկի տնօրինությանը պատկանող գույքի թիվն ու արժեքը չի սահմանափակվում` բացառությամբ օրենքով նախատեսված դեպքերի: 

30. Հիմնարկի գույքը գտնվում է Հայաստանի Հանրապետության պաշտպանության ներքո: 

 
VI. ՀԻՄՆԱՐԿԻ ԳՈՐԾՈՒՆԵՈՒԹՅԱՆ ԴԱԴԱՐՈՒՄԸ
 
31. Հիմնարկի գործունեությունը կարող է դադարել միայն հիմնադրի որոշմամբ: 

32. Հիմնարկի հիմնադիրը կազմակերպության գործունեության դադարման մասին որոշմամբ նաև նշանակում է լուծարային հանձնաժողով, սահմանում լուծարման կարգն ու ժամկետները: Հիմնարկի լուծարման ժամկետը չի կարող պակաս լինել երկու ամսից: 

33. Հիմնարկի գործունեությունը համարվում է դադարած` հիմնադրի սահմանած օրվանից:  

Հավելված N 2
ՀՀ կառավարության 2011 թվականի
ապրիլի   - ի   N        -Ն որոշման
Կ Ա Ռ ՈՒ Ց Վ Ա Ծ Ք
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՖԻՆԱՆՍՆԵՐԻ ՆԱԽԱՐԱՐՈՒԹՅԱՆ «ԱՐՏԱՍԱՀՄԱՆՅԱՆ ՖԻՆԱՆՍԱԿԱՆ ԾՐԱԳՐԵՐԻ ԿԱՌԱՎԱՐՄԱՆ ԿԵՆՏՐՈՆ» ՊԵՏԱԿԱՆ ՀԻՄՆԱՐԿԻ
Կառուցվածքային ստորաբաժանումներ
1.     Ֆինանսական բաժին

2. Գնումների կազմակերպման բաժին
3. «Հազարամյակի մարտահրավերներ Հայաստան» ծրագրի իրականացման և մոնիտորինգի բաժին
4.   Գործերի կառավարման բաժին 
Տ Ե Ղ Ե Կ Ա Ն Ք – Հ Ի Մ Ն Ա Վ Ո Ր Ո Ւ Մ
«Հայաստանի Հանրապետության ֆինանսների նախարարության «Արտասահմանյան ֆինանսական ծրագրերի կառավարման կենտրոն» պետական հիմնարկի կանոնադրությունը և կառուցվածքը հաստատելու մասին» 
	  Իրավական ակտի հիմնավորումը



	1.
	Անհրաժեշտությունը

	
	«Հայաստանի Հանրապետության ֆինանսների նախարարության «Արտասահմանյան ֆինանսական ծրագրերի կառավարման կենտրոն» պետական հիմնարկի կանոնադրությունը և կառուցվածքը հաստատելու մասին» ՀՀ կառավարության որոշման նախագծի ընդունման անհրաժեշտությունը պայմանավորված է «Հանրապետական գործադիր մարմինների կազմում գործող ծրագրեր իրականացնող պետական հիմնարկի օրինակելի կանոնադրությունը հաստատելու մասին» Հայաստանի Հանրապետության կառավարության 2010 թվականի հոկտեմբերի 7-ի թիվ 1369-Ն որոշման 2-րդ կետով տրված հանձնարարականով: Միաժամանակ, պետական հիմնարկի բնականոն գործունեությունը ապահովելու նպատակով անհրաժեշտություն է առաջանում  ներկայացված որոշմամբ հաստատել  նաև պետական հիմնարկի կառուցվածքը, ինչը ըստ հիմնարկի կանոնադրության 21-րդ կետի հանդիսանում է հիմնադրի՝ Հայաստանի Հանրապետության կառավարության լիազորությունը:


	2.
	Ընթացիկ իրավիճակը և խնդիրները

	
	Նկատի ունենալով որ ՀՀ կառավարության 2010 թվականի հոկտեմբերի 7-ի թիվ 1369-Ն որոշմամբ հաստատվել է նախարարությունների կազմում գործող ծրագրերի իրականացման գրասենյակների օրինակելի կանոնադրությունների ձևը,  Հայաստանի Հանրապետության կառավարության 1999 թվականի դեկտեմբերի 22-ի N 765 որոշման հիման վրա ստեղծված և գործող ծրագրեր իրականացնող գրասենյակի կանոնադրությունը խմբագրման և նշված օրինակելի կանոնադրության պահանջներին համապատասխանեցման կարիք ունի:


	3.
	Տվյալ բնագավառում իրականացվող քաղաքականությունը

	
	_____________


	4.
	Կարգավորման նպատակը և բնույթը

	
	Հայաստանի Հանրապետության կառավարության 2010 թվականի հոկտեմբերի 7-ի թիվ 1369-Ն որոշման 2-րդ կետով տրված  հանձնարարականի  համաձայն` Հայաստանի Հանրապետության կառավարության 1999 թվականի դեկտեմբերի 22-ի N 765 որոշման հիման վրա ստեղծված և գործող ծրագրեր իրականացնող գրասենյակների կանոնադրությունները պետք է համապատասխանեցվեն թիվ 1369-Ն որոշմամբ հաստատված օրինակելի կանոնադրությանը:


	5.
	Նախագծի մշակման գործընթացում ներգրավված ինստիտուտները և անձիք

	
	       Նախագծի կազմմանն մասնակցել են «Արտասահմանյան ֆինանսական ծրագրերի կառավարման կենտրոն» պետական հիմնարկի և ՀՀ ֆինանսների նախարարության աշխատակազմի մասնագետները:



	6.
	Ակնկալվող արդյունքը

	
	Առաջարկվող որոշման ընդունմամբ հնարավոր կլինի ապահովել «Արտասահմանյան ֆինանսական ծրագրերի կառավարման կենտրոն» պետական հիմնարկի  կանոնադրության համապատասխանեցումը Հայաստանի Հանրապետության կառավարության 2010 թվականի հոկտեմբերի 7-ի «Հանրապետական գործադիր մարմինների կազմում գործող ծրագրեր իրականացնող պետական հիմնարկի օրինակելի կանոնադրությունը հաստատելու մասին» թիվ 1369-Ն որոշմամբ հաստատված օրինակելի կանոնադրությանը:


	7.
	Այլ տեղեկություններ (եթե այդպիսիք առկա են)

	
	Չկան


Տ Ե Ղ Ե Կ Ա Ն Ք N 1

«Հայաստանի Հանրապետության ֆինանսների նախարարության « Արտասահմանյան ֆինանսական ծրագրերի կառավարման կենտրոն » պետական հիմնարկի կանոնադրությունը և կառուցվածքը հաստատելու մասին» Հայաստանի Հանրապետության  կառավարության որոշման նախագիծն  ընդունելու  կապակցությամբ  պետական բյուջեում ծախսերի

կամ եկամուտների փոփոխման վերաբերյալ

«Հայաստանի Հանրապետության ֆինանսների նախարարության «Արտասահմանյան ֆինանսական ծրագրերի կառավարման կենտրոն» պետական հիմնարկի կանոնադրությունը և կառուցվածքը հաստատելու մասին» Հայաստանի Հանրապետության  կառավարության որոշման նախագծի ընդունման կապակցությամբ Հայաստանի Հանրապետության պետական բյուջեի եկամտային և ծախսային մասերում  փոփոխություններ չեն սպասվում:

Տ Ե Ղ Ե Կ Ա Ն Ք N 2

«Հայաստանի Հանրապետության ֆինանսների նախարարության « Արտասահմանյան ֆինանսական ծրագրերի կառավարման կենտրոն » պետական հիմնարկի կանոնադրությունը և կառուցվածքը հաստատելու մասին» Հայաստանի Հանրապետության  կառավարության որոշման նախագծի ընդունման առնչությամբ այլ իրավական ակտերում փոփոխությւոններ և լրացումներ կատարելու անհրաժեշտության կամ բացակայության վերաբերյալ
«Հայաստանի Հանրապետության ֆինանսների նախարարության «Արտասահմանյան ֆինանսական ծրագրերի կառավարման կենտրոն» պետական հիմնարկի կանոնադրությունը և կառուցվածքը հաստատելու մասին» Հայաստանի Հանրապետության կառավարության որոշման նախագծի ընդունումը այլ իրավական ակտերում փոփոխություններ և լրացումներ կատարելու անհրաժեշտություն չի առա​ջացնում:

ՀԻՄՆԱՎՈՐՈՒՄ
«Հայաստանի Հանրապետության ֆինանսների նախարարության « Արտասահմանյան ֆինանսական ծրագրերի կառավարման կենտրոն » պետական հիմնարկի կանոնադրությունը և կառուցվածքը հաստատելու մասին» Հայաստանի Հանրապետության  կառավարության որոշման նախագծի նախագծմանը և քննարկմանը հասարակության մասնակցության մասին տեղեկանքը ոչ կիրառելի լինելու վերաբերյալ 
«Հայաստանի Հանրապետության ֆինանսների նախարարության «Արտասահմանյան ֆինանսական ծրագրերի կառավարման կենտրոն» պետական հիմնարկի կանոնադրությունը և կառուցվածքը հաստատելու մասին» Հայաստանի Հանրապետության  կառավարության որոշման նախագծի նախագծմանը և քննարկմանը հասարակության մասնակցության մասին տեղեկանքի լրացման անհրաժեշտությունը բացակայում է, քանի որ իրավական ակտի նախագծմանը և քննարկմանը հասարակության մասնակցություն չի եղել, քանի որ դրա նպատակահարմարությունը բացակայում է:

